
  

 

OPERATORI I BLERJEVE TË PËRQENDRUARA 

 

Data: 12.12.2024 

 

PROCESVERBAL- Tipi i kontratës - Mallra 

 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

 

Objekti i procedurës: “Blerje materiale mësimore për edukimin fizik për DRAP Korçë” 

 

Kodi përkatës në fjalorin e përbashkët të prokurimit (fpp):           

 

37312500‐3  Bilbil 

37451700‐1  Topa futbolli 

37452200‐3  Topa basketbolli 

37452900‐0 Topa volejbolli  

42923110‐6 Peshore 

37452920‐6 Dysheke pajisje magazinimi per topa dhe rrjeta volejbolli 

 

VLERA E FONDIT LIMIT: 4,766,000 (katër milion e shtatëqind e gjashtëdhjetë e gjashtë 

mijë) lekë pa TVSH. 

 

Në bazë të nenit 21, pika 2, të ligjit nr.162/2020 “Për prokurimin publik”, i ndryshuar,  nenit 2, 

pika 2/c dhe nenit 78, pika 2, të VKM nr. 285, datë 19.05.2021 “Për miratimin e rregullave të 

prokurimit publik”, i ndryshuar, autoriteti/enti kontraktor, Operatori i Blerjeve të Përqëndruara 

sh.a, ka hartuar procesverbalin për argumentimin dhe miratimin e specifikimeve teknike dhe 

kritereve për kualifikim për procedurën e sipërcituar, me përmbajtjen si më poshtë: 

 

 

2. KRITERET E VEÇANTA TË KUALIFIKIMIT 

 

1. Ofertuesi duhet të paraqesë: 

a. Formularin Përmbledhës të Vetëdeklarimit, sipas shtojcës 9; 

b. Sigurimin e Ofertës, sipas Shtojcës 4;  

 

2. Ofertuesi duhet të paraqesë: 
 

2.1 Kapacitetin profesional të operatorëve ekonomikë:  

 

Ofertuesi duhet të deklarojë se përmbush kriteret e përgjithshme të pranimit/kualifikimit. Këto 

kritere duhet të plotësohen me dorëzimin e vetëdeklaratës me shkrim të subjektit, në ditën e 

hapjes së ofertës, sipas Shtojcës 9.  

 



Argumentimi: Kërkesat e mësipërme bazohen në nenet 76, 82 dhe 83 të ligjit nr. 162, datë 

23.12.2020 “Për prokurimin publik”, i ndryshuar dhe nenit 26 të VKM-se nr. 285, datë 

19.05.2021 "Për miratimin e Rregullave të Prokurimit Publik", i ndryshuar. 

 

2.2  Kapaciteti ekonomik dhe financiar:  
    

1. OE duhet te paraqese vërtetim për xhiron vjetore për vitet financiare (2021, 2022, 2023), ku 

vlera e xhiros për të paktën një nga vitet e periudhës së kërkuar duhet të jetë jo më e vogël se 40 

% e vlerës së fondit limit. Kriteri konsiderohet i përmbushuar nëse operatorët ekonomikë arrijnë 

vlerën e xhiros minimale, në të paktën 1 (një) vit të periudhës së kërkuar të viteve financiare. 

 

Argumentimi: Kërkesa e mësipërme është në nenin 77, pika 3, të ligjit nr. 162, datë 23.12.2020 

“Për prokurimin publik” i ndryshuar; nenin 43 pika 2/c dhe nenin 55 pika 4 të VKM nr. 285, datë 

19.05.2021 “Për miratimin e rregullave të prokurimit publik” të ndryshuar. Përcaktimi i viteve të 

kërkuara për paraqitjen e vërtetimit të xhiros vjetore është bërë bazuar në pikën 2 të  nenit 61, të 

Ligjit nr.29/2023“Për tatimin mbi të ardhurat”, të ndryshuar ku përcaktohet se: “Deklarata 

tatimore vjetore dorëzohet në organin tatimor jo më vonë se data 31 mars e vitit pasardhës të vitit 

tatimor për të cilin dorëzohet deklarata”. Vendosja e këtij kriteri bëhet me qëllim krijim e bindjes 

tek Autoriteti Kontraktor, për aftësinë ekonomike dhe financiare të operatorëve ekonomik 

ofertues, duke vërtetuar nëpermjet dokumenteve të kërkuara, se zotërojne kapacitet ekonomike 

dhe financiare për të përmbushur kontratën sic është parashikuar nga Autoriteti Kontraktor. 

 

Përcaktimi i vlerës së kërkuar argumentohet si më poshtë: Vlera e kërkuar jo më e vogël se 40% 

e vlerës së fondit limit është brenda kufirit të përcaktuar ne nenin  43 pika 2/c  ku përcaktohet se: 

“Vlera e xhiros minimale vjetore që u kërkohet operatorëve ekonomikë nuk mund të tejkalojë: 

c) 40 % të vlerës së përllogaritur të kontratës ose lotit, në procedurat e prokurimit nën kufirin e 

ulët monetar...”. Në nenin 55 pika 4 të VKM Nr 285 dt 19.05.2021 për “Miratimin e rregullave të 

prokurimit publik” i ndryshuar është përcaktuar se: “Kërkesat ekonomike financiare duhet të 

kërkohen në raport me objektin e prokurimit, duke marrë në konsideratë që plotësimi i këtyre 

kërkesave mund të bëhet vetëm me paraqitjen e xhiros vjetore të realizuar nga operatorët 

ekonomikë. Vlera e xhiros së kërkuar në këtë lloj procedure prokurimi nuk mund të tejkalojë 

40% të vlerës së përllogaritur të kontratës, sipas parashikimeve në nenin 43, të këtyre 

rregullave”.  

 

Referuar sa më sipër duke  qënë se vlera e fondit limit është në kufirin e vlerës që i përket llojit 

të procedurës “Procedurë e hapur të thjeshtuar” edhe vlera e  kërkuar  për xhiron do të vendoset 

konform  kësaj procedure prokurimi referuar dispozitave ligjore si  më sipërcituar. 

 

2.3 Kapaciteti teknik: 

 

1. Operatori ekonomik duhet të paraqesë dëshmi për furnizimet e mëparshme të ngjashme të 

kryera gjatë 3 (tre) viteve të fundit nga data e shpalljes së njoftimit të kontratës, në vlerën jo më 

pak se 20 % e vlerës së fondit limit. Këto furnizime të mëparshme, të ngjashme, duhet të 

vërtetohen me dokumentacionin si më poshtë: 

 

a. Kur furnizimet e ngjashme janë realizuar me ente publike, operatori ekonomik duhet të 

paraqesë vërtetimin e lëshuar nga enti publik për përmbushjen me sukses të kontratës dhe/ose 

faturat tatimore të shitjes të plotësuara sipas kërkesave të legjislacionit në fuqi dhe të deklaruara 

në organet tatimore, ku të shënohen datat, shumat dhe sasitë e mallrave të furnizuara.  



 

b. Kur furnizimet e ngjashme janë realizuar me subjekte private, operatori ekonomik duhet të 

paraqesë faturën përkatëse tatimore të shitjes të plotësuara sipas kërkesave të legjislacionit në 

fuqi dhe të deklaruara në organet tatimore, ku të shënohen datat, shumat dhe sasitë e mallrave të 

furnizuara.  

Argumentimi: Kërkesa e mësipërme është përcaktuar bazuar në nenin 77 pika 4 të ligjit nr. 162, 

datë 23.12.2020 “Për prokurimin publik” i ndryshuar,  nenit 55, pika 4(b) të VKM nr. 285, datë 

19.05.2021 “Për miratimin e Rregullave të Prokurimit Publik”, të ndryshuar. Me anë të këtij 

kriteri kërkohet që operatorët ekonomikë të dëshmojnë që kanë përvojën e nevojshme për të 

zbatuar kontratën, prandaj është kërkuar që furnizimet e mëparshme të ngjashme të jenë në 

vlerën jo më pak se 20 % të vlerës së fondit limit. Kjo vlerë është vendosur duke marrë parasysh 

përcaktimet e bëra në nenin 55 pika 4 gërma (b) e VKM nr 285 dt 19.05.2021 për “Miratimin e 

rregullav etë prokurimit publik” i ndryshuar, duke qënë se vlera e fondit limit është nën kufirin e 

ulët  monetar që zhvillohet procedura e hapur e thjeshtuar. Përqindja e kërkuar është konsideruar 

e nevojshme për të provuar besueshmërinë dhe provojën e operatorëve ekonomik ofertues, në 

ofrimin e mallrave të ngjashëm me objektin e prokurimit për realizimin me sukses të kontratës. 

 

 

2. Operatori ekonomik ofertues duhet të jetë i pajisur dhe të paraqesë certifikatë të lëshuar nga 

organizmat e vlerësimit të konformitetit, të akredituara nga organizmi kombëtar akreditues, ose 

organizma ndërkombëtare akreditues, të njohur nga Republika e Shqipërisë, në përputhje me 

objektin e prokurimit, si më poshtë: 

 

 ISO 9001:2015 “Mbi sistemet e menaxhimit të cilësisë” (e vlefshme) ose ekuivalent; 

 

Argumentim: Kërkesa e mësipërme bazohet në nenet 77 dhe 79 të LPP, të pikës 1, nenit 44, të 

VKM–së nr. 285 datë 09.05.2021 “Për miratimin e Rregullave të Prokurimit Publik”, i 

ndryshuar. Ky kriter është kërkuar me qëllim që operatorët ekonomikë që do të zbatojnë 

kontratën të jenë çertifikuar në sistemin e menaxhimit të cilësisë sipas objektit të kësaj kontrate. 

Ky standard përcakton kërkesat për një sistem menaxhimi të cilësisë dhe mund të implementohet 

dhe të çertifikohet çdo shoqëri, pavarësisht dimensioneve apo fushës së aktivitetit. Kjo certifikatë 

lidhet ngushtësisht me objektin e kontratës përsa kohë do të pronohen edhe ekuivalentet e tyre 

dhe i shërben autoritetit kontraktor për njohjen e kapaciteteve të operatorëve ekonomikë dhe të 

mundësisë së tyre për përmbushjen e plotë të kontratës me cilësi dhe në kohë.  

 

3. Operatori ekonomik duhet të paraqesë katalogë / broshurë / skedë teknike për artikujt me nr. 

rendor 1, 2, 3, 7, 8, 9, 10, 12, 15 (sipas renditjes në shtojcën nr. 6 “Formulari i Specifikimeve 

Teknike”), ku të përfshihen specifikimet teknike të tyre. Operatori ekonomik duhet të markojë në 

katalog / broshurë / skedë teknike (për lehtësi identifikimi) artikujt dhe specifikimet teknike sipas 

atyre të përcaktuara në Shtojcën 6 “Formulari i Specifikimeve Teknike”, në mënyrë që të 

verifikohet përputhshmëria e tyre me dokumentet e tenderit. (Nëse katalogu/ broshura/skeda 

teknike paraqitet në gjuhë të huaj duhet të shoqërohet nga një përkthim i noterizuar në gjuhën 

shqipe).  

 

Argumentim: Kërkesa e mësipërme bazohet në nenin 77 të ligjit Nr. 162, datë 23.12.2020 “Për 

prokurimin publik”, i ndryshuar dhe në nenin 40 të VKM Nr. 285, datë 19.05.2021 “Për 

miratimin e rregullave të prokurimit publik”, i ndryshuar. 

 



Vendosja e këtij kriteri, referuar edhe legjislacionit në fuqi i shërben autoritetit kontraktor për të 

vlerësuar nëse një operator ekonomik ka kapacitete për të ofruar produktet e kërkuara si dhe për 

të krahasuar pajtueshmërinë e specifikimeve teknike dhe standartet e kërkuara nga AK me 

specifikimet teknike për mallrat e ofruara nga operatori ekonomik. 

 

 

4. Operatori ekonomik pjesëmarrës, duhet të disponojë të paktën 1 (një) automjet per 

transportin e mallrave, të cilin  duhet ta ketë në pronësi, me qira ose në përdorim. 

 

Për sa më sipër operatori ekonomik të paraqes një deklaratë përkatese sipas formatit të 

mëposhtëm: 

 

Nr. Lloji i mjetit Targa Kapaciteti mbajtes Statusi 

1 

 

  Pronësi/qira/perdorim 

 

Shënim: 

 

Për mjetet me status përdorimi qira/hua përdorje të disponohet kontrata noteriale përkatëse mes 

qiradhënësit dhe qiramarrësit. 

Për këtë mjet duhet të paraqesë librezë qarkullimi, aktin e kolaudimit, sigurimin e detyrueshëm të 

mjeteve. 

 

Kriteri konsiderohet i përmbushur me plotësimin e formularit sipas shtojcës 9 të DST. 

Dokumentat e kërkuara më sipër do të paraqiten në rast se OE kualifikohet i pari, por përpara 

publikimit të njoftimit të fituesit dhe nisjes së afateve ankimit ose nëse kërkohen sqarime nga 

autoriteti kontraktor. 

 

Argumentim: Kërkesa e mësipërme është përcaktuar bazuar në nenin 77 pika 4 të ligjit nr. 162, 

datë 23.12.2020 “Për prokurimin publik” të ndryshuar dhe nenit 40, pika 5/ç, të VKM nr. 285, 

datë 19.05.2021, “Për miratimin e Rregullave të Prokurimit Publik” të ndryshuar. Me anë të këtij 

kriteri, Autoriteti kontraktor kërkon të sigurohet për mjetin që ka në dispozicion apo që mund t’i 

vihen në dispozicion operatorit ekonomik për të përmbushur kontratën, të nevojshëm për 

ekzekutimin e objektit të prokurimit sipas afatit të lëvrimit. Autoriteti Kontraktor ka përcaktuar 

një minimum të mjeteve që operatori ekonomik duhet të ketë ne dsipozicion për zbatimin e 

kontratës, duke marrë parasysh sasinë e mallit objket prokurimi dhe pozicionin gjeografik të 

autoritetit kontraktor kërkuese. 

 

5. Operatori/et ekonomik pjesëmarrës për të realizuar shpërndarjen e mallrave objekt prokurimi, 

si dhe shërbimin e transportit duhet të ketë minimalisht të punësuar, si më poshtë: 

 

 Stafi Nr. 

Shofer 1 

Total 1 

 

- Për shoferin të paraqitet kontrata e punës si dhe leja e drejtimit. 

Shenim: 

 



Në lidhje me kërkesën që OE të disponojë 1 person me profesionin shofer, OE mund të paraqesë  

edhe 1 punonjës, që jo domosdoshmërisht është i regjistruar në listëpagesat e shoqërisë si shofer, 

por që disponon lejen e drejtimit të tipit B dhe mund të realizojë me sukses shërbimin e transportit 

të mallrave, objekt prokurimi, brenda afateve të ekzekutimit të kontratës. 

 

Kriteri konsiderohet i përmbushur me plotësimin e formularit sipas shtojcës 9 të DST. 

Dokumentat e kërkuara më sipër do të paraqiten në rast se OE kualifikohet i pari, por përpara 

publikimit të njoftimit të fituesit dhe nisjes së afateve ankimit ose nëse kërkohen sqarime nga 

autoriteti kontraktor. 

 

Argumentimi: Kërkesa e mësipërme është përcaktuar bazuar në nenin 77 pika 4 të ligjit nr. 162, 

datë 23.12.2020 “Për prokurimin publik” të ndryshuar dhe nenit 40, pika 5/c, të VKM nr. 285, 

datë 19.05.2021, “Për miratimin e Rregullave të Prokurimit Publik” të ndryshuar. Me anë të këtij 

kriteri kërkohet që operatorët ekonomikë të dëshmojnë që kanë stafin, personelin e nevojshëm të 

kualifikuar për realizimin me sukses të kontratës. Numri minimal prej 1 punonjësi, përkatësisht 

shofer, që operatori ekonomik duhet të ketë ne dispozicion, është kërkuar duke u bazuar në 

numrin e automjeteve që janë kërkuar për kryerjen e transporit të mallrave objekt prokurimi dhe 

sasisë së mallrave. Në lidhje me kërkesën që OE të disponojë 1 (një) person me profesionin 

shofer, OE mund të paraqesë 1 (një) punonjës që jo domosdoshmërisht është i regjistruar në 

listëpagesat e shoqërisë si shofer, por që disponon lejen e drejtimi përkatëse për mjetin dhe mund 

të realizojë me sukses shërbimin e transportit të mallrave objekt prokurimi brenda afateve të 

ekzekutimit të kontratës. 

 

6. Operatori ekonomik duhet të paraqesë një deklaratë, me anë të së cilës deklaron se artikujt 

objekt prokurimi do të jenë të reja, të papërdorura më parë dhe pa dëmtime. 

 

Argumentim: Kërkesa e mësipërme bazohet në nenin 77 të ligjit Nr. 162, datë 23.12.2020 “Për 

prokurimin publik”, i ndryshuar dhe në nenin 40 të VKM Nr. 285, datë 19.05.2021 “Për 

miratimin e rregullave të prokurimit publik”, i ndryshuar. Me anë të këtij kriteri kërkohet që 

operatorët ekonomikë të realizojnë kontratën objekt prokurimi në përputhje me kërkesat e 

specifikimeve teknike, duke furnizuar mallra cilësorë dhe pa dëmtime, deri në ambjentet e 

Aautoriteteve Kontraktore përfitues. 

 

Të gjitha dokumentet duhet të jenë origjinale ose kopje të noterizuara.  

Rastet e mosparaqitjes së një dokumenti, ose dokumente false dhe të pasakta, 

konsiderohen kushte për skualifikim. 

 

 

 

 

 

 

 

 

 

 



SPECIFIKIME TEKNIKE 

Materiale mesimore -didaktike për edukimin fizik Arsimi Baze dhe Arsimi i Mesem 

 

Nr. Emertesa Pershkrimi 

1 Top futbolli Top futbolli i bërë prej lëkure sintetike. Perimetri minimal 680-700 mm. Pesha 

minimale 410-450 g. Është dizajnuar për të luajtur në sallë dhe në sipërfaqe të 

hapura. 

2 Top 

basketbolli 

Top basketbolli i bërë prej materiali gome. Madhësia: 685 -750 mm. Pesha 465-

580 g. Është dizajnuar për të luajtur në sallë dhe në sipërfaqe të hapura 

3 Top 

volejbolli 

Top volejbolli i bërë prej lëkure sintetike Perimetri jo me pak se 650-680 mm. 

Pesha jo me pak se 260- 280 g. Është dizajnuar për të luajtur në sallë dhe në 

sipërfaqe të hapura 

4 Pompe per 

topa 

Pompë për topa. Është bërë prej metali dhe plastike, për fryrjen e të gjithë 

topave. Dimensione minimale 20 cm gjtësi 

5 Rrjete per 

ruajtjen e 

topave 

Rrjetë për ruajtjen e topave. Madhesia 700-800 mm gjatesi per ruajtjen e deri në 

10 topa futbolli, volejbolli ose deri ne 7 topa basketbolli Është bërë prej fije 

polipropileni/ sintetike 

6 bilbil plastik 

me lidhes 

Bilbil i bërë prej plastike ose matalik me lidhëz për në qafë. 

7 Kronometer  Kronometër digjital, me ekran standard LCD për matjen e kohës që kalon. 

Është bërë prej plastike. Me nje rrip mbajtes Kompakt, i lehte per tu perdorur. 

Rezistent dhe i papershkueshem nga uji 

8 Rrjete per 

kosh 

Rrjeta duhet te jete e pershtashme per koshat e basketbollit. Është bërë prej 

polipropileni/sintetike me trashësi minimumi 3 mm, gjatësi minimumi 400 mm, 

me mundësi për t’u vendosur në të gjithë rrathët. 

9 Rrjete 

volejbolli 

Rrjetë për volejboll, e bërë prej fije polipropileni ose najloni me trashësi jo me 

pak se Ф 2 mm, e thurrur me katrore. Kufizohet me shirit të bardhë në pjesën e 

sipërme në të cilin kalon një kavo çeliku me trashësi jo me pak se Ф 3 mm. 

Dimensione: 9,5 m gjatësi x 1 m gjeresi 

10 Peshore per 

nxenes  

Peshore mekanike me kapacitet matës deri ne 120 kg 

11 Litar per nje 

person me 

doreza anash 

Litar i thurur (jo plastik) me doreza anash me gjatësi jo me pak se 2.5 metra, me 

diameter minimumi 25 mm. I përshtatshëm për një person 

12 Tapet per 

ushtrime te 

ndryshme 

aerobike 

Tapet I pershtatshem per kryerjen e ushtrimeve te ndryshme aerobike (permasa 

jo me pak se 180 cm x 60 cm x 1 cm) Te jete I perbere prej materiali te bute 

sfungjer te holle 

13 Shenjues 

(kone) per 

fiskulture 

Material plastik me ngjyra te ndryshme. Me lartesi jo me pak se 30 cm deri 50 

cm me bazament 10-15 cm 

14 Rrathe 

gjimnastikore 

Material plastik, diameter jo me pak se 60 cm -80 cm 

15 Dyshek 

gjimnastikor 

Material prej sfungjeri me mbulues lekure ose inkelit me permasa 1m x 2m 

 



Shënim: Për çdo çertifikatë, standart, markë, emër i veçantë, patentë, vizatim ose tip, origjinë 

specifike, prodhues ose sipërmarrës të përmendur më lart, pranohet edhe ekuivalenti i tyre. 

 
 

II. Argumentimi i specifikimeve teknike 

 

Në bazë të nenit të 36, të ligjit nr. nr. 162, datë 23.12.2020 “Për prokurimin publik” nenit 15, 

pika 3/b dhe nenit 40, pika 2 të VKM nr. 285, datë 19.05.2021, “Për miratimin e Rregullave të 

Prokurimit Publik” (i ndryshuar). Specifikimet teknike, për mallrat objekt prokurimi, 

përshkruajnë minimumin ose tërësinë e elementeve më të rëndësishme përbërëse, që garantojnë 

cilësinë e kërkuar, dhe që i vlerëson mallrat si të pranueshme për funksionet e kërkuara si dhe 

janë në përputhje me parashikimet e nenit 4, pika 38/b dhe nenit 36,  të LPP, si dhe nenit 40, pika 

2, të VKM nr. 285, datë 19.05.2021, “Për miratimin e rregullave të prokurimit publik” (i 

ndryshuar). 

 

Specifikimet teknike sipas DST janë hartuar nga grupi i punës i ngritur nga Titullari i Autoritetit 

Kontraktor përfituese, në përputhje me ligjin nr.162/2020 “Për Prokurimin Publik”, i ndryshuar 

si dhe VKM nr. 285, datë 19.05.2021 “Për miratimin e rregullave të prokurimit publik”, i 

ndryshuar. 

